
પશુપતિ પરતન્ત્રોદ્ધારણાયૈવ નૂનં
ભૃગુમુનિકૃતશાપાલ્લુબ્ધમાનુષ્યભાવઃ ।
હરિરિતિ બુધવર્યાઃ યં વદન્દિ પ્રમાણૈઃ
સ જયતિ હરદાચાર્યવર્યો મહાત્મા॥ ૧॥
ઘટમુનિતનયાયાઃ પાવને તીર્થસઙ્ગાત્
અનલવિનુતશમ્ભોઃ શોભિતે લિઙ્ગમૂર્ત્યા
સમજનિ નગરે યઃ કંસનામ્નિ પ્રસિદ્ધે
સ જયતિ હરદત્તાચાર્યવર્યો મહાત્મા॥ ૨॥
પરશિવવરમૂર્તિધ્યાનનિષ્ઠાન્તરઙ્ગઃ  
પરશિવશુભનામોચ્ચારણે સક્તજિહ્વઃ ।
પરશિવમતતત્વસ્થાપને બદ્ધદીક્ષઃ
સ જયતિ હરદત્તાચાયવર્યો મહાત્મા॥ ૩॥
પરશિવશુભલીલાસાગરે મગ્નચિત્તઃ
પરશિવમયબુદ્ધયાઽઽલોકિતાઽશેષલોકઃ ।
પરશિવપદસેવાકર્મભિઃ યઃ પ્રજુષ્ટઃ
સ જયતિ હરદત્તાચાર્યવર્યો મહાત્મા॥ ૪॥
નિગમશિરશિસંસ્થઃ શમ્ભુરેવ પ્રકૃષ્ટઃ
ઇતિ હરિપુરતો યઃ તપ્તપીઠ સ્થિતસ્સન્ ।
શ્રુર્તિવચન   સુમાલાગ્રન્થમૂલં બભાષે
સ જયતિ હરદત્તાચાર્યવર્યો મહાત્મા॥ ૫॥
ઇહપરસુખદ શ્રી કામકોટીગુરૂણાં
ચરણકમલરેણુ ધ્યાનચિત્તવક્લુપ્તા ।
ગુરુવરહદત્તાચાર્યબક્ષઃ પ્રદેશે
વિલસતુ સતતં શ્રી માલિનીવૃત્તમાલા॥ ૬॥

ઇતિ શ્રી મલ્લાદિ દક્ષિણામૂર્તિવિરચિતા   શ્રી હરદત્તાચાર્યવર્ય
પઞ્ચરત્નમાલાસ્તુતિઃ સમ્પૂર્ણા॥
॥ શુભમ્॥

